
  

Volume 2, Issue 1 

ISSN-2181-3183 



 

VOLUME 2, ISSUE 1, 2023  

 

 medunion         medunion.uz  

 

 
 
 
 

  
 
 
 

ҚAДРЛИ ҲAМКAСБЛAР! 
 

Маълумки, Ўзбекистонда ёшларга оид сиёсатга катта эътибор қаратилмоқда, 
айниқса, сўнгги йилларда Президентимиз ва ҳукуматимизнинг қатор меъёрий-
ҳуқуқий ҳужжатлари қабул қилиниб, ёшларнинг илм-маърифат эгаллаши, меҳнат 
фаолияти ва бўш вақтини мазмунли ўтказиши учун кўпгина шарт-шароит яратишга 
хизмат қилмоқда.  

 Таклиф этилаётган «MedUnion» илмий-амалий журнали ёш олимлар, 
магистрлар, клиник ординаторлар, докторантлар, мустақил изланувчилар ва 
талабалар учун профессионал мулоқот майдони бўлиб хизмат қилади. Журнал 
электрон шаклда нашр этилади, чунки ушбу формат бир қатор афзалликларга эга: 
нашр этилган материаллар ҳажмига чекловлар олиб ташланади, муаллифдан 
ўқувчига бўлган йўл сезиларли даражада қисқаради, бу бизнинг динамик 
замонамизда жуда аҳамиятли, шунингдек ҳаражатлар ҳам анча камайтирилади. 
Ҳар бир мақолага оригинал ДОИ рақами берилади. 

Ушбу электрон илмий журналнинг мақсадлари: 
• стоматология, умумий клиник, фундаментал фанлар, шунингдек, тиббиётда 

педагогика ва психология соҳасидаги замонавий тадқиқотларни ёритиш. 
• ёш олимларнинг интеграциялашуви ва ушбу фанларнинг илмий ва 

амалиётчи мутахассислари ўртасидаги яқин ҳамкорлик. 
• академик анъаналар давомийлигини сақлаш, илмий-педагогик кадрларни 

тарбиялаш.   
Журналда ўзбек, рус ва инглиз тилларида ёш олимлар диссертацияларининг 

оригинал эмпирик тадқиқотлари ва умумий илмий-назарий мақолалар чоп этилади. 
Ишонаманки, ушбу журнал ҳақиқий мунозара майдонига айланади, илмий 
мулоқотни таъминлашга ёрдам беради, шунингдек, тиббиёт соҳасида янги илмий 
ва педагогик кадрларни тарбиялашга ўз хиссасини қўшади. Сизни ушбу лойиҳада 
турли материаллар муаллифи ва шарҳловчи сифатида иштирок этишга таклиф 
қиламиз. 

 
 

 
 

Бош муҳаррир      Н. Ҳайдаров 

БУРУННИНГ НАФАС ЎТКАЗУВЧАНЛИГИ БУЗИЛИШИДА 
МЕХАНОРЕЦЕПТОРЛАРНИНГ КЛИНИК АҲАМИЯТИ (АДАБИЁТ ШАРҲИ) 

 
Абдусаматова И.И., Шамсиев Д.Ф., Тастанова Г.Э., 
Тошкент давлат стоматология институти, 
Тошкент,Узбекистан  
 
Резюме_________________________________________________________________ 
 Болаларда бурундан нафас олиш бузилишига ва оғиздан нафас олишга олиб 
келувчи бир нечта сабаблар мавжуд бўлиб, бунга асосий сабаблардан ҳалқум муртаги 
гипертрофияси (аденоид), танглай муртаги гипертрофияси ва аллергик ринит мисол 
бўла олади. Албатта, бир ёки икки томонлама хоаналар атрезияси, бурун 
чиғаноқларининг анатомик номуттаносиблиги, бурун бўшлиғида ёт жисм, бурун 
тўсиғининг қийшиқлиги ва полиплар каби бошқа этиологик омилларни ҳам инобатга 
олиш зарур. Физик тўсиқ хосил қилувчи нафас олишнинг бузилишларини тушунтириш 
онсон, аммо баъзи ҳолатларда бурун полиплари аниқланган беморларда бурундан 
нафас олишнинг қийинлашуви каби клиник белги кузатилмаслиги мумкин. Бу бурун 
бўшлиғида полип бўлишига қарамай бурун механорецепторларининг таассуротга 
қўзғалмаганликлари билан боғлиқ.  
 Калит сўзлар: бурун, нафас олиш обструкциялари, аденоид, механорецепторлар. 
 
Resume_________________________________________________________________ 
 There are several causes of nasal breathing disorder and mouth breathing in children, 
the main causes of which are hypertrophy pharyngeal tonsil (adenoid), hypertrophy palatine 
tonsil and allergic rhinitis. Of course, it is necessary to take into account other etiological 
factors, such as unilateral or bilateral atresia of the choanae, anatomical disproportion of the 
nasal turbinates, foreign body in the nasal cavity, curvature of the nasal septum and polyps. 
It is easy to explain respiratory disorders that cause physical obstruction, but in some cases, 
patients with nasal polyps may not have a clinical symptom such as difficulty breathing 
through the nose. This is due to the fact that despite the presence of a polyp in the nasal 
cavity, the mechanoreceptors of the nose are not stimulated by the impression. 
 Key words: nose, respiratory obstruction, adenoid, mechanoreceptors. 
 
Резюме_________________________________________________________________ 
 Существует несколько причин нарушения носового дыхания у детей, что приводит 
к ротовому дыханию, основными причинами которых являются гипертрофия 
глоточной миндалин (аденоиды), гипертрофия небных миндалин и аллергический 
ринит. Безусловно, необходимо учитывать и другие этиологические факторы, такие 
как односторонняя или двусторонняя атрезия хоан, анатомическая диспропорция 
носовых раковин, инородное тело в носовой полости, искривление носовой 
перегородки, полипы. Легко объяснить дыхательные расстройства, которые 
вызывают физическую обструкцию, но в некоторых случаях у пациентов с полипами 
носа может отсутствовать такой клинический симптом, как ощущения заложенности 

носа. Это может быть связано с тем, что механорецептор не подвергается 
стимуляции, несмотря на наличие полипа.  
 Ключевые слова: нос, обструкция дыхательных путей, аденоиды, 
механорецепторы. 
 
Долзарблиги.  
 Хаво бурун бўшлиғидан ўта туриб, 
механик тарзда бурун шиллиқ 
пардасининг рецептор тузилмаларини 
таъсирлайди, натижада организмнинг 
нафас, юрак-томир, хазм ва бошқа 
системаларда таассуротга жавобан 
физиологик рефлекслар пайдо бўлади. 
Бурун орқали нафас олишнинг 
қийинлашуви ёки нафас ололмаслик 
организмнинг кўпгина аъзолари ва 
системалари функсиясининг бузилишига 
сабаб бўлади (бу бурун шиллиқ пардаси 
рецепторларидан афферент 
импулсациясининг ишдан чиқиши 
оқибатида юз беради). Катталарга 
нисбатан болаларда бурун орқали нафас 
олиш муҳим ахамият касб этади. Янги 
туғилган чақалоқларда ва болаларда 
ҳалқумнинг юқори жойлашиши туфайли 
ҳиқилдоқ усти тоғайи тилнинг илдизидан 
бир оз юқорироқ жоқлашади, шунинг учун 
ютиш пайтида овқат луқмаси (суюқлик) 
ҳиқилдоқ усти тоғайини латерал чети 
бўйлаб ўтиб, нок шаклидаги чўнтаклари 
бўйлаб ўтади. Натижада, бола бир 
вақтнинг ўзида нафас олиши ва ютиши 
(ичиши) мумкин, бу емиш ҳаракатида 
муҳим аҳамиятга ега.1,2 
 Буруннинг химоя функсияси химоя 
рефлекслари хисобланган нафасга 
олинадиган хавони намликдан, чангдан 
тозалаш ва зарарсизлантириш 
рефлексларидан иборат бўлади. 
Таркибида захарли кимёвий моддалар 
булган хаво нафасга олинганда 
рефлектор тарзда нафас тухтаб қолиши 
мумкин, бунда хавода зарарли моддалар 
борлигига жавоб реаксияси деб қараш 
керак.2,11 Бу рефлексларнинг фойдали 

еканлиги организмга захарли 
моддаларнинг камрок тушишида хам 
сезилади. Аксириш эса бошқа бир химоя 
рефлекси бўлиб, унинг ёрдамида 
захарли моддалар бурун бўшлиғидан 
чиқариб юборилади. Кўз ёши оқиши хам 
химоя рефлекслари қаторига киради. 
Бурун бўшлиғига бурун канали орқали 
тушадиган кўз ёшнинг бир қисми шиллиқ 
пардадаги зарарли моддаларнинг 
ювилиб кетишига ёрдам беради. Бурун 
бўшлиғи шиллиқ пардаси қон билан яхши 
таъминлангани туфайли нафасга 
олинаётган хаво илиб ўтади. Жараён 
рефлектор равишда амалга ошади. Бу 
шиллиқ парда томирларининг кенгайиши 
натижасида юзага келади.2,3 
 Бурун бўшлиғининг сезувчан 
иннервацияси уч шохли нервнинг 
биринчи 
ва иккинчи тармоқари орқали амалга 
оширилади ва бурунни химоя 
функциясида  катта рол ўйнайди. 
Механик таассуротга ёки ёт жисмга 
жавобан химоя рефлекслари қўзғалиши 
аксириш билан бошланиб, бронхоспазм, 
хатто юракнинг респиратор тўхташи 
билан якунланиши мумкин. 3 
 Бурун шиллиқ қаватининг доимий 
равишда аллерген ёки инфекциялар 
билан таъсирланиши гистамин ва 
интерлейкин каби яллиғланиш 
медиаторларини  ажралиб чиқишига 
сабаб бўлади. Бу эса ўз навбатида 
шиллиқ ости қаватидаги веноз 
синусоидларнинг кенгайиши ва 
секрециясининг кучайишига, оқибатда 
шиллиқ қават шиши ва нафас олишнинг 
қийинлашувига олиб келади.3 

 Бурун полипи бор беморларда бурун 
битиши кузатилади. Бунга сабаб полип 
бурун шиллиқ қаватига босим бериши 
натижасида сенсор нерв оҳирларининг 
афферент толаларига механик таъсир 
курсатиши ва бурун битиши ҳиссини 
келтириб чиқаришидир.5 Бироқ, баъзи 
бир бурун бўшлиғида полип аниқланган 
беморларда бурун битиши ҳисси 
кузатилмаслиги ҳам мумкин.4.5 
 Механорецепторлар ташқи 
таъсирлантирувчи омиллар (вибрация, 
ишқаланиш, босим) га кўра гурухларга 
бўлинади. Бундан ташқари 
механорецепторлар тоғай, қон-томир, 
суяк системаси каби организм 
тўқималарининг ривожланишида, хатто 
хужайра ичи гемостазни меёрда ушлаб 
туришда ҳам катта рол ўйнайди. 5  
 Механорецепторлар механик 
таъсуротга жавоб бериши, физиологик 
хусусиятига кўра 5 типга бўлинади:10 
Секин қўзғалувчи рецептор тип I; секин 
қўзғалувчи рецептор тип II; тез 
қўзғалувчи рецептор тип I; тез қўзғалувчи 
рецептор тип II; С-механорецепторлар. 
 Механорецепторлар тери, бўғим, 
шиллиқ қавтларнинг юза қисмларида 
жойлашади.6,7,8 Улар тери ва тананинг 
бошқа соҳаларини иннервацияловчи 
сезувчи нерв оҳирларида хосил бўлади. 
9  
 Изланишлар натижаларига кўра 
бундай механорецепторлар одам бурун 
бўшлиғида мавжуд ва юқори нафас 
йўлларининг ўтказувчанлигини ушлаб 
туришда клиник ахамияти катта. 12 
 Бурун бўшлиғи орқали эндотрахеал 
трубкани киритилиши ноаниқ, 
тушунтириб бўлмайдиган брадикардияни 
келтириб чиқаради ва бу ҳолат бурун 
шиллиқ қавати механик таъсирланиши 

оқибатида назокардиал рефлекснинг 
қўзғалиши билан боғлиқ деган 
тасаввурларни юзага келтиради. 13  
 Ўтказилган тажрибаларга кўра бурун 
бўшлиғи эпителийси қобиқсиз, 
миелинизацияланмаган нерв аксонлари 
орқали иннервацияланади. Бу нерв 
толалари шиллиқ қаватга тутам бўлиб 
кириб, икки юзта аксонни ўз ичига олади 
ва хусусий пластинкада тугайди. Бу 
тутам митохондрия, гранулалар ва 
майда пуфакчалардан иборат.14  
 Хулоса: 
 Бурун ҳид билиш, нафас олишда 
хавони намлаш, илитиш ва 
фильтрациясида муҳим аъзо 
хисобланади ва бурун ёндош 
бўшлиқларини дренажлаш имконини 
беради. Оғиз орқали нафас олиш 
жисмоний ва ақлий ривожланишдан 
ортда қолиш каби жиддий муаммоларни 
келтириб чиқариши мумкин, бу эса 
бурундан нафас олиш бузилишларини 
эрта ташхислаш, терапевтик, хатто 
хирургик ёндашув орқали назорат 
қилишни амалга оширилишини талаб 
қилади. 
 Бурун механорецепторларини 
морфологик жихатдан ўрганиш жуда 
муҳим. Бурун шиллиқ қаватидаги 
механоресепторларнинг жойлашиши, 
концентрацияси ва морфологияси 
ҳақидаги маълумотлар бурун 
патологиялари бўлган беморларда 
кўплаб симптомлари ва клиник кечишини 
тушуниш учун жуда муҳимдир, чунки, 
шилллиқ қаватда жойлашган 
механорецепторлар бурун битиши 
ҳиссини келтириб чиқаришда муҳим рол 
ўйнайди. 

